
Varðar: Tillögu tilþingsályktunar um áfangaskýrslu frá verkefnsistjórn 
rammaáœtlunar um nýtingu vatnsafls og jarðvarma,

í kynningu iðnaðarráðherra frá mars 1999 kemur fram að Markmið rammaáætlunar er “að leggja 
mat á og flokka virkjunarkosti, jafht vatnsafl og háhita, með tilliti til orkugetu, hagkvœmni, 
áhrifa á náttúrufar, náttúru- og menningarminjar, svo og á hagsmuni allra þeirra sem nýta þessi 
sömu gæði. ”
Samorka vill vekja athygli á að núna situr enginn fulltrúi orkufyrirtækja í verkefnisstjóm og í 
þremur af fjórum faghópum. Orkufyrirtæki eiga eingöngu fulltrúa í faghópi IV sem vinnur við 
að skilgreina þá orkukosti sem fyrir hendi kunna að vera og meta orkugetu og orkukostnað 
þeirra.
Orkiifyrirtæki fengu í október síðastliðnum fyrstu kynningu á starfi rammaáætlunar. Að mati 
Samorku er sú aðferðafræði sem þar var kynnt enn í mótun og uppfyllir enn ekki þau markmið 
sem fram koma í ofangreindum stefiiumiðum. Því telur Samorka óraunhæfit á þessu stig að kalla 
eftir áfangaskýrslu og ætlast til þess að stjómvöld taki mið af þeirri skýrslu við val nýrra 
virkjunarkosta. Samorka telur afar mikilvægt að aðferðafræði við flokkun virkjunarkosta sé 
fullmótuð og um hana ríki samstaða áður en hún er höfð til hliðsjónar við ákvarðanatöku 
stjómvalda.
Samorka telur vinnu við gerð rammaáætlunar engu að síður mikilvæga fyrir stjómvöld og 
orkufyrirtækin þar sem þau veija stórum fjárhæðum til orkurannsókna. Rammaáætlunin ætti að 
nýtast þeim sem gróft viðmið við mat á væntanlegum umhverfisáhrifum og kostnaði áður en lagt 
er í kostnaðarsamar rannsóknir og vinnu við mat á umhverfisáhrifum.
Rammaáætlun byggir á takmörkuðum upplýsingum um virkjunarmöguleika og getur því aldrei 
verið annað en gróf flokkun á virkjunarkostum sem mótast af verðmætamati og tækniþekkingu á 
hveijum tíma. Getur hvort tveggja verið breytilegt og því mikilvægt að rammaáætlun sé lifandi 
og í sífelldri endurskoðun.
Þá telur Samorka miður að við gerð rammaáætlunar hafi þau skilaboð verið send út, jafnvel af 
opinberum stofhunum, að í rammáætlun sé fundin lausnin við val og forgangsröðun 
virkjunarkosta. Ýmsir virðast þannig standa í þeirri trú að niðurstaða rammaáætlunar sé stóri 
sannleikurinn við mat og samanburð virkjunarkosta og hún komi nánast í stað laganna um mat á 
umhverfisáhrifum. Þetta er að áliti Samorku misskilningur og í andstöðu við yfirlýsingar 
stjómvalda og veitir rammaáætlun mun meira vægi en ætlað var.

